
(oleh Ariffin Muhammad Aqim)

 Arak itu lebih umum minuman keras boleh dibuat dari buah anggur,

tamar, manisan madu, tebu, bawang, beras, beras Belanda, ubi kayu,

gandum, kentang, jagung, epal, nira dari kelapa atau kabung, beberapa

jenis bunga dan lain-lain. Bangsa Mongol arak mereka ditapis dari

biji-biji kopi-untuk membuat arak itu pula ada dengan berkehendakan

api dan ada dengan diperam atau dimasamkan sahaja.

 Sebelum diterangkan lebih jauh lagi buruk baiknya arak maka berguna

juga disebut jenis-jenis arak yang sengahaja dipeturunkan. Beberapa jenis

arak yang masyhur-masyhur dari yang berpuluh-puluh banyaknya.-

 Absanto: Minuman keras yang berbau harum, dahulunya banyak diusahakan

dalam negeri Perancis–dibuat dari sejenis tumbuhan yang pahit

dan dari akar-akar tumbuhan yang lain yang diperah air. Arak ini sangat

merbahaya merosakkkan kekuasaan untuk mendapat penyakit lasna atau

penyakit mati separuh badan-kerajaan Perancis tidak membenarkan

sama sekali tentera laut dan daratnya meminum arak ini-pada akhirnya

minuman ini harap dibuat dalam negeri Perancis dan Switzerland. Pujangga

Perancis Emily Zola (1902-1840) mendapat kejayaan yang tinggi

apabila beliau mengarang sebuah novel bernama “L’ Assommoir” yang

membongkarkan segala kesan-kesan buruk yang timbul dari arak tersebut.

 Beer: minuman keras yang dibuat daripada biji-bijian Barley yang

direndam dan diawan Hop yang pahit-minuman ini dikenal dalam

Mesir sebelum zaman Kristian. Dianggap orang Rom memperkenal dan

membawa masuk ke Great Britain – mengandungi 2 hingga 5 peratus

alkohol-bir banyak sekrang dibuat dari gula dan dicampur dengan 

benda-benda seperti kapur, buah badam di awan huf  dan lain-lain.

 Brandy: minuman yang amat keras lagi kuat yang ditapis dari

wain-Perancis mengusahakan juga minuman ini mengandungi 30

hingga 60 peratus alkohol.

 Bersandar kepada sejarah lama maka arak telah dikenal oleh orang semenjak 3000 tahun sebelum lahir Nabi Allah

Isa Alaihisalam-pada ukiran-ukiran dan lukisan-lukisan Mesir tua di zaman Firaun membuktikan bahawa Amerika telahpun

melatih dan menggunakan binatang beruk untuk memetik buah anggur yang hendak dibuat arak. Arak todi dan samsu

pada hari ini menjadi satu perusahaan yang agak terbesar dan kebanyakan negeri mempunyai perbuatannya sendiri-

di Russia umpamanya masyhur dengan arak “vodka” di Hungary dengan arak “tokay” di Sudan dengan arak “bouzat”

dan begitu juga Inggeris sebagai pembuat “wiski” yang bagus dan Jerman masyhur pembuat bir yang baik.

“Arak dan Kesan Buruknya”

Arak Ibu Segala Kejahatan–Sabda Nabi Muhammad Sallallah alaihi wasallam

 Convict: Minuman yang telah masyhur semenjak awal kurun 17 (begitu

juga arak champagne) sebagai minuman keras yang paling baik di negeri

Perancis-dipanggil nama ini oleh kerana mengambil sempena nama sebuah

bandar yang hampir tempat membuatnya bernama “Cognac”.

 Jain: Minuman keras yang terkenal yang ditapis dari Malt atau

buatan Holland (jain buatan Inggeris kurang bersih) kononnya

diakui berguna sesiapa yang kurang lawas ke sungai kecil.

 Stedar: Minuman keras yang dibuat dari buah epal yang diperam

digiling dan diperah diambil airnya.

 Champagne: Minuman keras yang cerah rupanya mengandungi 5 hingga 20

peratus alkohol-nama arak tersebut bersempena dengan tempat membuatnya

di sebuah jajahan dalam negeri Perancis bernama “Champagne”.

 Porto: Minuman keras yang istimewa di negeri Portugis yang dibuat

dari buah anggur-antara campuran membuat arak ini ialah belerang

-membuatnya dipijak beramai-ramai berkaki ayam kerana telah dicob menggunakan

jentera tetapi tak sama hasilnya dengan dipijak-pijak-mengandungi 16 hingga 

25 peratus alkohol-nama arak ini berasal dari nama sebuah pelabuhan

yang bernama “Oporto”.

 Port: Minuman keras yang cukup terkenal di kalangan kaum buruh. Nama ini

diletak oleh sebab awal-awal dan biasa meminumnya di kalangan kaum buruh di 

Leiden.

 Rum: Minuman keras dan kuat. Amerika dan pulau-pulau Hindia

Barat  mengeluarkan jenis arak ini telah dikenal semenjak kurun pertengahan

ditapis dari air tebu mengandungi 40 hingga 50 peratus alkohol.

 Syibri: Minuman dari selatan Spain mengandungi 16 hingga 25

peratus alkohol.

 Stewart: Arak ini sama darjat dengan arak potr tetapi sebuat

lebih keras dan di hashat dari bir mengambil sempena dari maknanya “kuat”.

 Spirit: Minuman keras yang penuh kuasanya. Ditapis dengan 

tapisan batu keluar berdikit-dikit peratus mengandungi alkohol

di dalamnya.

 Wiskey: Minuman keras dan yang ditapis dari Malt

yang diperam atau bijian-bijian lain yang mengandungi 60 hingga 75 peratus alkohol

(kalau tidak lebih lagi) . Asal mengeluarnya di negeri Scotland-negeri

ini dan Ireland yang istimewa membuatnya-wiski Amerika ditapis

dari jagung atau Rye gandum dan bawang yang biasa dibuat.

 Wain: Minuman keras yang dibuat dari air anggur yang diperam

-di Perancis satu masa dahulu telah mncampuri wain dengan urangan

(Arsenic) beberapa orang yang syak melakukan perkara merbahaya ini

ditangkap hingga mana campuran benda tersebut memakan korban yang

bukan sedikit.

 Semua arak yang dibawa masuk dari luar negeri sebilangan besar

bukan arak yang dibuat dari benda-benda yang tertentu seperti anggur

dan campuran-campuran yang sebenar selain belerang-belerang kapur, badam,

ragi dan entah apa-apa lagi yang diramu oleh kilang-kilang arak

yang hanya mengeluar sebanyak-banyaknya sebagai barang di gangan yang laris 

lakunya.

 Perancis, Jerman, Spain, Portugal, Itali, Greece, Hungary,

adalah negeri-negeri yang memegang bahagian penting mengeluarkan arak-Amerika,

Austria, Afrika Selatan termasuk bilangan!

 Bangsa yang ahli mengerjakan minuman keras ialah bangsa Perancis

sebagai negeri yang banyak dengan arak-arak menurut sejarah pembukaan negeri

Amerika maka orang Perancis di antara bangsa-bangsa yang membawa dan memperkenal

alam ini kepada penduduk benua tersebut.

  * * *

 Untuk lebih dekat lagi belajar kenal dengan hakikat arak maka mari

kita jawab menerangkan benda yang memabukkan dalam air minuman itu.

 Semua minuman keras ada mempunyai alkohol maka alkohollah yang 

memabukkan dan menggilakan sesiapa yang meminumnya alkohol boleh

didapati dari gula atau lain-lain benda manis yang diperam mengandungi

karbon, hidrogen dan oksigen dari segi alam kimia atau

boleh didapati juga alkohol itu dengan kanji yang dicampur sejenis

ubat Diastance kemudian air manis yang dapat dari campuran itu

dikawal dengan ragi dengan mengikut anggarannya sesudah itu maka samalah

kandungannya dengan lain-lain arak yang dibuat lain dari kanji iaitu

mengandungi air alkohol, karbon dioksida, gula, tinin dan beberapa

jenis asid sekiranya dipisahkan alkohol dari arak maka ketika

itu tidak lagi mabuk kekuatan arak terhenti sedikit banyaknya

alkohol di dalamnya.

 Orang Eropah mengetahui alkohol dari bangsa Arab dan kalimah

alkohol itu ialah dari bahasa Arab.

Lebih jelas lagi alkohol satu benda cair hening tak beruran ia

hilang dengan susah dan kering. Ia akan menyala-nyala bersentuh api

dengan cahaya yang pucat.

 Alkohol dari segi alam fisiologi dan pathologi ia memberi

kesan apabila dititik atas kulit nescaya lubang bulu roma hangat

menyengat dan pedih panas apalagi disentuh dengan bibir lebih sengat lagi.

Plastik pun ada meramukan alkohol.

 Alkohol bukan berkuat kepada ubatan dan bauan seperti ubat bius

dan air Cologne (Cologne) yang direka oleh Juan Maria Farina

(1766-1685).

 Kesimpulannya semua minuman baik dari luar atau dalam 

negeri maka alkohol menunggu dengan bengisnya air najis itu.

  * * *

 Orang-orang yang ada akal turut ngeri dan cemas melihat bagaimana arak

itu menyerbu ke dalam perut berasak-asak di saluran darah hingga ia

mengamuk dengan dahsyat di otak yang meruntun tubuh ke alam gila.

 Pada masa itu atma jiwa (Consciousness) dan mata hati

(Conscience) sudah terbang dari tubuhnya yang dahulunya waras-perasaan

berfikir-mengecam-mengenal-sudah luput dari batang tubuh peminum yang

akibahnya ketika peminum itu gila sampailah ia ke alam apa yang dikatakan

binatang!

 Seorang itu jika mata hatinya mati, bisik atma jiwanya tak bermaya,

suara nafsu luamahnya serak maka tidak ada yang paling merbahaya kepada

masyarakat yang di antara anggota-anggotanya terdiri daripada orang-orang yang

tak digemari ini-kerana bentukan masyarakat dipupuk bajakan dengan

perasaan jinak menjinak yang berasaskan sifat malu dan sopan saling

menghormati dan meraikan segala yang dianggap baik–jika seorang

sanggup bertindak di luar kesopanan dan enggan tunduk kepada suatu

keadaan yang baik maka membuktikan atma jiwa orang itu telah mati

sebelum orang itu mati.

 Tiap-tiap seorang mempunyai mata hati, mengutup segala perkara yang

bertentang dengan hukum–mata hati akan bangun mempertahan dengan

sehebat-hebatnya jika tuan tubuh kepada mata hati itu ingin melakukan

perkara yang tak baik-seorang tidak menjamah segelas arak hingga

hilang kutuk, keji, maki hamun, sumpah seranah dari mata hati tuannya.

Bererti orang itu hidup tidak mempunyai pegawai keamanan pada

jiwa dalamnya.

 Dengan bersahaja timbullah sikap Islam terhadap minuman

keras yang bukan hanya kerana mabuknya malahan kerana tingginya nilainya

Islam terhadap atma jiwa dan mata hati orang seseorang maka

tak hairanlah tulisan filosuf  Russia ‘Tolstoy’ dalam bukunya

kerana arak mematikan atma jiwa atau melemahkannya.

 Semua agama melarang dan menegah. Injil sendiri dengan sabdanya 

“Orang yang mabuk itu melolong dan siapa-siapa yang terhoyong hayang

kerananya maka orang itu bukannya orang pandai.

Pythagoras berkata “Arak dan keruntuhan itu kedua-duanya sama”.

saya, tak pernah ingat bahawa saya menjamah sekadar segelas arak

selama hidup sebaya” kata Hugo (1885-1802).

 Perdana Menteri British, Gladstone dengan katanya “Berlakunya

peperangan, kelaparan, taun, tidak begitu jahat seperti minuman keras.”

“Peminum dan pemboros kedua-duanya itu membawa bangsat” kata

Sulaiman Al-Hakim ibnu Al-Wardi pula dengan tajam sekali dalam

syairnya.-

 Kayfa al-khumrata in kunta fata, 

  kayfa yas’a fi jununi min ‘aqli???

Maksudnya: Kalau awak anak lelaki tinggalkanlah arak

  bagaimana orang berakal beria-ia tak gila???

 Seperkara yang menyedihkan lagi sudah menjadi kebebasan peminum

arak bertemankan pula dengan rokok yang akhirnya tubuhnya menjadi mangsa

kepada dua bahaya besar iaitu alkohol dan nikotin.

 Kesan-kesan buruk yang ditinggalkan oleh arak banyak sekali–antaranya

perkakas badan baik yang besar istimewa perkakas halus menjadi

jahanam. Urat-urat darah berhampiran kulit menjadi kembang, kekuasaan

badan menahan sejuk tidak ada kuasa urat putih menjadi lemah

mencacah cederakan hati. Jantung urat-urat darah dan mengumpul

zat lemak dalam badan.

 Selain itu berpenyakit kurang hadam, cirit, sakit dada, 

batuk, sakit buah pinggang, sengal-sengal sendi, ceka, buang-buang air

darah, sesak-sesak kerongkong, mati terkejut, singkat umur, tonsil,

buncit perut dan lain-lain dan siapa yang ada sifat kecepatan

lintasan fikiran (Presence of  Mind) menjadi lemah dan pula

ingatan seorang lagi kuat.

 Perlu disebut bahawa kesan-kesan buruk yang dibawa oleh peminum itu bukan

sahaja menimpa tubuh badannya dan akalnya malahan akan memindah perkara

yang buruk-buruk kepada zuriat–menurun benih keturunan yang lemah dan lumpuh

pada tubuh dan akal apabila membuahkan anak kelak.

 Selain merosakkan urat-urat pada buah kemaluan bahana dari alkohol

itu maka ia juga mematikan hama-hama hidup dalam air mani dan

telurnya dan boleh membawa kepada mandul.

 Peminum-peminum arak meluasi anak atau cucunya dengan hodohh bentuk

rupa, mendapat penyakit histeria. Rosak otak atau budah sawan dan

gila babi-bukan sahaja setakat dirinya, anaknya, cucunya, cicitnya,

keturunannya, bangsanya, negerinya. Malahan ia menjadi pengrosak masyarakat

manusia seluruhnya dengan menanam benih-benih yang buruk kepada titisan anak 

Adam.

 Bala tentera baik di negeri sejuk atau panas diakui gagah

sekiranya tidak meminum arak-kerana panglima-panglima tentera Eropah telah pun

menjawab satu kompeni tentera yang meminum arak dengan satu kompeni lain

yang meminum teh dan kopi dalam membuat sesuatu pekerjaan. Kompeni yang

minum arak beransur-ansur lemah tatkala hingga kekuatan seramai itu sama

dengan kekuatan seorang, senantiasa pula meminta pertolongan dengan meminum 

arak hingga jauh bezanya dengan kompeni yang kedua.

 Bennam (1832-1748) dalam kompeni yang kedua.

“Introduction to The Principles of  Morals and 

Legislation” menerangkan: “Bahawa orang di iklim utara menjadikan 

manusia bodoh dan di iklim selatan menjadikan manusia gila.

Agama Muhammad (Sallahualaihiwasallam) mengharamkan segala minuman ini

-ini daripada keelokan agama beliau.

 Dari segi akhlak meruntuh sahsiah menghilang perasaan cemburu

– rendah budi – tingkah laku yang tak senonoh, gelojoh, pencabulan,

melakukan perkara-perkara yang aib-aib. Bercakap kotor, punca perbalahan dengan

orang lain, keaipan terbuka-tidak memikul sesuatu kewajipan

yang dipertanggungjawabkan dan berat kaki tangan bekerja.

 Sekarang di negeri Eropah dan Amerika membanyakkan rancangan

hiburan kepada anak negeri dengan rancangan radio sukan, tempat peranginan

dan lain-lain supaya mudah arak menerkam dalam jiwa rakyat mereka

beransur-ansur hilang atau sekarangnya reda.

 Dalam pada itupun satu masa dahulu timbul satu kejadian aneh

 di Amerika iaitu kira-kira 5 ribu pelesit arak memberontak melawan undang-undang

baharu yang melarang minum arak-suasana demikian mengenai catuan-catuan

Presiden Amerika Syarikat ketika itu bimbang dan percaya mereka

akan kecewa kelak dalam pemilihan raya sekiranya tidak meletakkan di kepala

rancangan menghapuskan undang-undang itu hujung cerita....arak

ditogok kembali.

 Sebuah bandar di Itali yang bernama “Marino” pula pada hari

perayaan memberi percuma kepada orang ramai minum arak sebagai ganti air.

 Saya juga tidak menafikan akan kegunaan arak mengikut pula

dua tiga kerat doktor-itupun mempunyai syarat-syarat seperti satu 

sepertiga arak dengan air dua sepertiga diminum berukat-rukat dan

sederhana daripada bersederhana adalah baik ditinggal langsung oleh sebab

bersederhana pada mula-mula ini sebagai jejak yang akan menjadi kenyataan

kerana soal ini doktor-doktor dan ahli sarjana mengakui benar-benar

akan bahaya minuman–minuman keras dan meminumnya pula hendaklah bersama dengan

makanan lain dan di luar dari masa bekerja.

 Mengikut faedah yang didatangkan oleh setengah orang yang mengatakan faedahnya

ialah mengkuatkan badan mengembalikan cergas-menghadam makanan dan

melajukan perjalanan darah tetapi orang yang mempunyai penyakit dalam

perut tak harus diminum walau macam mana dimesin air dan arak dan

orang berbaka gila atau gila babi sawan ditegah meminumnya begitu juga

orang-orang tua kerana umur-umur lewat sedemikian sering membawa mati tiba-tiba.

 Sebelah Eropah memberi minum arak kepada ayam belanda sebelum disembelih

kerana hendak menelokkan dagingnya dan memberi minum kepada ibu-ibu ayam

sampai banyak bertelur dan mengelokkan telur.

 Setelah diketahui faedah arak yang dikatakan oleh orang-orang itu di bawah ini pula 

bunyi keputusan Kongres Alkohol Internasional

yang ketujuh.

 I-Alkohol tidak maksudnya makanan sebahagian yang

dipercayai oleh setengah orang yang gila meminumnya bahkan mengganggu

pengisaran makanan dalam perut.

 II-Alkohol bukan kerana meminumnya itu membuka nafsu

hendaklah makan dan juga bukan membuka selera sebagaimana yang disangkakan

itu – selera yang terbuka selepas meminumnya cuma kerana keluar perut

yang dibuat (bukan selera yang sebenar) dan hanya sedikit masa sahaja – 

sekiranya seorang memakan kadar yang dikehendaki oleh perutnya hingga

kenyang maka ketika ini makanan kurang seruan jika datang makanan-makanan

baharu kerana sudah mengatasi tenaganya yang tabii.

 III- Alkohol bukannya makanan yang boleh menjadi darah daging

kepada badan dan tidak memanaskan tubuh–kepanasan yang dirasai oleh

tubuh badan setelah meminumnya itu bersebabkan darah dalam tubuh terdesuk

ke kulit-sesudah itu menjadi raksi dan tubuh peminum itu

merasai terlampau sejuk melebihi pada masa sebelum meminumnya-

ketika itu menimbul natijah mati terkejut.

 IV- Alkohol tidak terpelihara dari penyakit kerana melemahkan

anggota maka menjadi banyak persediaan menerima kuman-kuman penyakit.

 V- Alkohol tidak boleh menghilangkan malenkholia-tenat fikiran

atau serabut otak bahkan merosakkan akhlak dan meruntuhjan

kekuatan akal dan badan.

 VI- Akohol menjadi racun sulit kepada orang dewasa 

dan pembunuh yang terang kepada anak-anak.

  * * *

 Keputusan haram yang dibentangkan oleh Islam terhadap pemeluk-pemeluknya adalah

menggunakan sikap lain dari yang lain difaham dari turunnya ayat yang

membicarakan arak mengandungi hikmah untuk dikaji dan dipelajari

oleh orang-orang Islam menggunakan diplomasi, tolak ansur dalam

mengadapi satu-satu kemungkinan di dunia ini yang lebih mementing kehendak

masyarakat dari kehendak Tuhan.

 Banyak ayat Quran yang telah turun menerangkan perkara arak ini.

Kalimah “khamar” yang ada tercatit dan ayat-ayat tersebut menjadi pokok

pembawaan yang luas di kalangan fuqaha Islam antara Imam Abu Hanifah dan

rakan-rakannya dengan pihak jumhur-pembaraan yang membongkar hingga

ke umbinya bahasa hingga kepada alasan dan keputusan ayat-ayat Quran dan

hadith-perbahasan itu mengenai nas pengharaman tersebut tetapi

bagaimana pun perbahasan itu terjadi, seluruh fuqaha sebulat suara

mengatakan tiap-tiap benda yang memabukkan itu adalah haram-sedang

kalimah “arak” yang digunakan dalam bahasa kita adalah berasal dari

bahasa Arab–sementara itu pula nama-nama arak dalam bahasa mereka

lebih kurang 130 nama antara lain ialah: raja-hamba

khandris-atak-perkaf-mudarat-tabat-selafat-sohaba

rahik-akar-mizat-selesil-kemiat-renah-dan lain-lain.

 Sebelum orang Islam mendapat maklumat yang jelas akan hukum

arak maka arak menjadi tanda tanya dan perbahasan yang hangat di kalangan

orang-orang Islam ketika itu hingga kejadian perkara yang tak diingini.

 Satu masa dahulu Saidina Umar ingin benar-benar hendak mengetahui 

masalah ini, ketika itu perkara itu makin heboh dan kerana itu

iapun bertanya kepada Nabi dan Nabi berdoa kepada Tuhan ujarnya “Hai

Tuhan nyatakanlah kepada kami masalah arak dengan kenyataan yang menyenangkan!

 Bagi menjawab pertanyaan Saidina Umar, Muadz bin Jabal dan satu

kumpulan dari kaum Ansar berkataan arak yang merosakkan akhlak–maka

turunlah ayat “yas’alu naka ‘anilkhamaralikh’ sebagai pandangan kepada mereka.

 Undang-undang Islam terhadap arak adalah selaras dari segi

alam pengetahuan yanag diakui oleh manusia dahulu dan sekarang. Kononnya

timbul satu siuri baru yang sedang subur dalam masyarakat orang Melayu

memperkatakan bahawa tidak dinamakan keramaian kalau tidak arak menyerinya

tidak dipanggil pesta jika ada dunia.

Mengikut Peredaran Masa
 Walaupun kejatuhan harga getah dan musim meleset

berjadi-jadi jangan lupa untuk kepentingan menjaga diri

sebelum kena apa-apa penyakit.

 (1) Makjun Permaisuri mengembalikan bikir dara segala-gala

istimewa 100%. Sebotol besar biasa $6.00 pos 80 Sen.

 (2) Makjun Qamar Ajaib berpuluh-puluh tahun dikeluarkan

berjaya kerana mendatangkan nafsu yang garang dan baharu. Hilang

sakit pinggang meluaskan sungai besar. Harganya semurah-murahnya

sebotol $1.75 Sen pos 80 Sen.

 (3) Cinta Ajaib ubat nikmat yang menggemparkan di kalangan

keraiannya pada sebotol $2.50 pos 50 Sen.

Boleh beli merata-rata. Sudah dapat pesan terus kepada pengeluarnya:

HAJI MOHAMAD BIN A. RAHMAN

General Merchants No. 154-5A

MARANG, TERENGGANU.


